
 

 

 

 

 

 

 
Studime në Arkitekturë në 

Universitetin Politeknik (UPT) 

 
 
 
 
 
 
 
 
 
 

Janë mbi 50 vite që UPT ofron studime në arkitekturë 

duke udhëhequr formimin e brezave të 

profesionistëve më të mirë në vend. 

Veprat dhe studimet më të rëndësishme arkitektonike e 

urbane në vend janë ideuar e realizuar nga specialistët 

e diplomuar në UPT. 

Të studiosh në 

Fakultetin e Arkitekturës dhe Urbanistikës 

(FAU) 
 

Vizioni i FAU është që të ofrojë standarde lider në edukimin 

e projektuesve të rinj në fushat e arkitekturës dhe urbanis- 

tikës, nëpërmjet shfrytëzimit të kapaciteteve dhe përvojës 

së tij shumëvjeçare, për të orientuar studentët në fitimin 

e njohurive dhe të aftësive të nevojshme për një karrierë 

kreative dhe të suksesshme. 

 
Misioni i FAU është të zhvillojë një kurrikulum për të edukuar 

dhe mësuar arkitektët dhe projektuesit e ardhshëm si pro- 

fesionistë novatorë, krijues, të ndjeshëm ndaj kulturës dhe 

të përgjegjshëm ndaj ambientit me aftësi të larta mendimi 

dhe me njohuri bashkëkohore të teknologjive, që të mund 

të ndajnë dhe të aplikojnë njohuritë ndërmjet tyre dhe me 

disiplina të tjera, si dhe të jenë të hapur ndaj mundësive të 

reja të bashkëpunimit në procesin e mësimit dhe të prak- 

tikës profesionale. 

Misioni i FAU bazohet në kultivimin e dijes dhe percjelljen 

e saj nëpërmjet veprimtarisë kërkimore e shkencore. Ky 

është një mision publik dhe synon edukimin e brezave të 

rinj të arkitektëve dhe urbanistëve me orientim shkencor 

dhe me etikë të lartë profesionale dhe qytetare. 

 
 
 
 
 
 
 

 
Objektivat e FAU: 

 
-Të formojë specialistë të lartë e të përgatisë shkencëtarë 

të rinj në fushat e arkitekturës dhe të urbanizmit 

-Të mundësojë zhvillimin e vlerave të respektit reciprok, 

bashkëpunimit dhe komunikimit, krijimtarisë dhe inova- 

cionit, shërbimit të komunitetit dhe lidershipit, arritjes së 

vlerave, përgjegjësive ndaj komunitetit. 

-Të kontribuojë në rritjen e standardeve të jetesës dhe të 

zhvillimit urban dhe të përgatisë të rinjtë për sfidat e reja të 

zhvillimit të vendit dhe të shoqërisë. 

Programet e studimit ofruar nga Departamenti 

i Arkitekturës (DA) 

Programet në të tre ciklet e studimit, Bacelor në Arkitekturë 

Interieri dhe Dizajn, Master i Shkencave në Arkitekturë, si 

dhe Doktoraturë në Arkitekturë dhe Urbanistikë, janë sot 

ndër më të kërkuarat nga studentët, jo vetëm për kërkesat 

që ka tregu i punës, por edhe për cilësinë e ofruar. Në këto 

programe studimi gërshetohen më së miri përvoja dhe ek- 

sperienca mësimore dhe shkencore, me eksperiencën dhe 

përvojën e përparuar evropiane. 

Duke zgjedhur programet e studimit që ofron DA dhe duke 

bashkëpunuar me ne në partneritet të plotë, keni bërë zg- 

jedhjen më të mirë dhe do të ndiheni pjesë e rëndësishme 

e zhvillimit cilësor, kreativ dhe novator gjatë gjithë aktivitetit 

mësimor, akademik dhe kërkimor-shkencor me parametra 

bashkëkohore. 

 
 

Programi i integruar i studimit i ciklit të dytë 

Master Shkencor në Arkitekturë / Profili 

Arkitekt 

 

- Programi ka si objektiv t’u sigurojë studentëve njohuri 

shkencore në fushat e arkitekturës dhe urbanistikës si dhe 

zotërimin e njohurive të thelluara profesionale specifike në 

disiplina të lidhura me to. Ky program jep formim të thellu- 

ar mbi arkitekturën dhe projektimin arkitektonik, me njohu- 

ri mbi qytetin dhe planifikimin, dizajnin urban, projektimin 

e peizazhit, projektimin ambiental, projektimin e interierit, 

restaurimin e trashëgimisë, teknologjinë dhe shkencat e 

ndërtimit, historinë dhe teorinë e artit dhe arkitekturës, kom- 

pozimin dhe estetikën, formën dhe hapësirën etj. 

 
Të dhëna mbi programin: 

-Në nivel kombëtar, ky program studimi është më i vjetri, 

më i madhi për nga numri i studentëve dhe më i kërkuari në 

fushën përkatëse. 

- Kohëzgjatja normale 5 vite / 10 semestra me kohë të plotë 

- 300 kredite ECTS 

- 100 Kuota për vitin akademik 2024-2025 

-Në përfundim të programit, studenti mund të ndjekë stu- 

dime të Doktoratës (në UPT apo në IAL të tjera vendase 

dhe të huaja) 


